
Somakantakritam Pratahsmaranam

సోమకాన్తకృతం ప్రాతఃస్మరణమ్

శ్రీగణేశాయ  నమః ।
సోమకాన్త ఉవాచ ।
ప్రాతర్నమామి  గణనాథమశేషహేతుం
బ్రహ్మాదిదేవవరదం  సకలాగమాఢ్యమ్ ।
ధర్మార్థకామఫలదం  జనమోక్షహేతుం
వాచామగోచరమనాదిమనన్తరూపమ్ ॥ ౭॥
ప్రాతర్నమామి  కమలాపతిముగ్రవీర్యం
నానావతారనిరతం నిజరక్షణాయ ।
క్షీరాబ్ధివాసమమరాధిపబన్ధుమీశం 
పాపాపహం రిపుహరం భవ ముక్తిహేతుమ్ ॥౮॥
ప్రాతర్నమామి  గిరిజాపతిమిన్దుమౌలిం
వ్యాఘ్రాజినాంవృతముదస్తదయంమనోజే  ।
నారాయణేన్ద్రవరదం  సురసిద్ధజుష్టం 
సర్పాంస్త్రిశూలడమరుదధతం  పురారిమ్ ॥౯॥
ప్రాతర్నమామి  దిననాథమఘోపహారం
గాఢాన్ధకారహరముత్తమలోకవన్ద్యమ్   ।
వేదత్రయాత్మకముదస్తసురారిమాయం
జ్ఞానైకహేతుమురుశక్తిముదారభావమ్   ॥ ౧౦॥
ప్రాతర్నమామి  గిరిజాం భవభూతిహేతుం
సంసారసిన్ధు పరపారకరీం త్రినేత్రామ్   ।
తత్త్వాదికారణముదస్తసురారిమాయాం
మాయామయీం సురమునీన్ద్రనుతాం  సురేశీమ్ ॥ ౧౧॥
ఏవమన్యాంశ్చ సంస్మృత్య దేవాన్మునిగణాంస్తథా ।
మానసైరూపచారైశ్చ   పూజయిత్వా క్షమాపయేత్ ॥ ౧౨॥

సోమకాన్తకృతం ప్రాతఃస్మరణమ్

ఇతి సోమకాన్తకృతం ప్రాతఃస్మరణం  సమ్పూర్ణమ్  ॥
-॥ శ్రీగణేశపురాణం  ఉపాసనా (పూర్వ)ఖణ్డ । అధ్యాయ ౩ । ౧.౩ ౭-౧౨॥
- .. shrIgaNeshapurANaM upAsanA (pUrva)khaNDa . adhyAya 3 . 1.3 7-12..

